
				এই পাতাটির মুদ্রণ সংশোধন করা প্রয়োজন। 
দেখ, তাকে তার করেছি; তিনি খুব সম্ভব। পরশু এসে পড়বেন। তার পূর্বেই তোমাকে এখান থেকে সরে যেতে হবে, নুকিয়ে যেতে হবে। তঁাকে আর কষ্ট দেওয়া কেন ? ক’লই তোমাকে আমি অন্য যায়গায় নিয়ে যাব ; কেউ সে সংবাদও জানতে পারৱে না। তারপর তোমার ভার আমার উপর। আমি যেমন করে হোক, তোমাকে প্ৰতিপালন করব।”
লক্ষ্মী বলিল, “সেই ভাল। তুমি তাই ঠিক কর । কিন্তু রমেশদ, ক’লই যে আমি যেতে পারছি নে। কাকা-কাকী দুই এক দিনের মধ্যে নিশ্চয়ই আসবেন । তাদের একবার না দেখে, জন্মের শোধ তাদের কাছে বিদায় না নিয়ে যে আমি যেতে পারব না। রমেশদা, কাকা যে আমাকে প্ৰাণের অধিক ভাল বাসেন । তুমি বলবে, তা হলে কি করে যাব। সে আমি পারব। কাকা যা করতে চাইবেন, তা আমি তোমাকে এখনই বলে দিতে পারি। তিনি বলবেন, তিনি বাড়ী গিয়ে সব ছেড়ে দিয়ে এখানে এসে আমাকে নিয়ে জীবন কাটাবেন ; আমার জন্য তিনি সব ছেড়ে দিতে প্ৰস্তুত হবেন। আমার কাকীমাও তাই বলবেন । সেই কথাগুলো একবার তঁদের মুখে শুনতে চাই—তোমাকেও শোনাতে চাই। তুমি দেখতে পাবে, তোমারই মত আর একজন
আমার আছে।”
“তারপর কি করে যাবে ?”
“যাব, নিশ্চয়ই যাব। যিনি আমার জন্য সৰ্ব্বস্ব ত্যাগ করতে প্ৰস্তুত হবেন, পথের ভিখারী হতে চাইবেন, আমি কি তঁাকে তা

